
მოგახსენებთ, რომ ბელარუსის რესპუბლიკამ საქართველოს მხარეს მიმართა თხოვნით საქართველოს მხრიდან 1,500 ბოთლი ფარმაცევტული პროდუქტის ,,სოვალდი“ (სოფოსბუვირი), 400 მლ, N28 უსასყიდლოდ (დონაცია) გადაცემის მიზნით. 
უნდა აღინიშნოს, რომ მოცემულ საკითხზე მიმდინარეობს მოლაპარაკება დონორთან (გილიად საიაენს ირლანდიის (Gilead Sciences Ireland UC)), რაზედაც თითქმის მიღწეულია წინასწარი თანხმობა, მედიკამენტის ბელარუსის რესპუბლიკისათვის დონაციის გზით გადაცემის თაობაზე. ამასთან, საქართველოს მხარემ უნდა აიღოს პასუხისმგებლობა შემდეგზე: 

· დონაციის ფარგლებში ფარმაცევტული პროდუქტი ,,სოვალდის“ გადაცემა არ უნდა განიხილებოდეს გილიადი საიაენს ირლანდია UC (Gilead Sciences Ireland UC) ანდა მისი აფილირებული კომპანიების მიერ წარმოებული ან/და ბაზარზე განთავსებული ფარმაცევტული პროდუქტის შესყიდვის, გამოყენების ან რეკომენდირების წახალისებად ანდა პრომოციად;

· გადაცემული მედიკამენტი უნდა იყოს ვარგისიანობის ვადის მქონე;

· დონაციის ფარგლებში უზრუნველყოფილი უნდა იყოს მედიკამენტის მიკვლევადობა, ასევე მედიკამენტის მწარმოებლის მოთხოვნის შემთხვევაში, შესაძლებელი უნდა იყოს მედიკამენტის ბაზრიდან გათხოვნის პროცედურების უზრუნველყოფა;

·  Gilead Sciences Ireland UC - ს ან/და მის აფილირებულ კომპანიების მიმართ არ  უნდა იქნეს წაყენებული არანაირი პრეტენზია, რაც  შეიძლება უკავშირდებოდეს მედიკამენტს,  მათ შორის მის გამოყენებას და ხარისხს, ასევე მედიკამენტთან დაკავშირებულ ნებისმიერ ირიბ, შემთხვევით, განსაკუთრებულ ან პირდაპირ ზარალს, მიუხედავად იმისა, შეიძლებოდა თუ არა მისი წინასწარ  განჭვრეტა და წარმოადგენს თუ არა ის კანონდარღვევას ან დაუდევრობას;

· უზრუნველყოფილი უნდა იქნეს მედიკამენტის „დანიშნულების ადგილზე“ უსაფრთხო ტრანსპორტირება და შენახვა (მედიკამენტის ინსტრუქციითა და შეფუთვაზე დატანილი პირობების, მათ შორის ტემპერატურული რეჟიმის დაცვით);

· მედიკამენტის გადაცემის შემდეგ, მედიკამენტის დისტრიბუცია უნდა მოხდეს  მხოლოდ მედიკამენტის  მიმღები ქვეყნის C ჰეპატიტის ვირუსით ინფიცირებულ რეზიდენტ პაციენტებზე;

· უზრუნველყოფილი უნდა იქნეს მედიკამენტის უსაფრთხოების შესახებ ანგარიშგება Gilead Sciences Ireland UC - სა და საქართველოს შორის გაფორმებულ ჩარჩო ხელშეკრულების 7.1. პუნქტის შესაბამისად; 

· უზრუნველყოფილი უნდა იქნეს მედიკამენტის მიკვლევადობა;


ზემოაღნიშნულ პირობებთან მიმართებაში, მხარეებს შორის არსებული შესაძლო გაუგებრობები და სადაო საკითხები გადაწყდება Gilead Sciences Ireland UC - სა და საქართველოს შორის გაფორმებული ჩარჩო ხელშეკრულების 7.2 პუნქტის შესაბამისად, რაც გულისხმობს სადაო საკითხების განხილვას არბიტრაჟის მეშვეობით, ინგლისისა და უეილსის კანონმდებლობის მიხედვით.
ზემოაღნიშნული პირობებისა და ბელარუსის მხარის წინადადების გათვალისწინებით, მათი მხრიდან მოცემული საქონლის მიმღებად დასახელებულია RUP “BELPHARMATSIYA”, ვისთანაც, მთავრობებს შორის ურთიერთგაგების მემორანდუმის გაფორმებისას ან მის შემდგომ მოხდება ხელშეკრულების ხელმოწერა. ხელშეკრულებაში გაითვალისწინებული იქნება დონორის მხრიდან დაყენებული პირობების შესრულება, ამასთან, მხარეთა შორის სადაო საკითხების წარმოშობისას გამოყენებული იქნება საქართველოს კანონმდებლობა საქართველოს სასამართლოს გზით.
ყოველივე ზემოთქმულის გათვალისწინებით, გთხოვთ თქვენს გადაწყვეტილებას, ზემოაღნიშნული პირობების შესაბამისად, თანდართული დოკუმენტების შემდგომი ინიცირების მიზნით. 


პატივისცემით,

